
mudanin cak

Kaivaz talmadin ’ata ni tu pasadu miliskin cak su’u, madas cak
kecalpu’an tu is’ang, mudaukdauk masepa dangi’na su’u tu dalaq na asa
mintivi su’u, manungciv va is’ang uka’i duma iliskinan, kopa ki no’az su a,
cihal su’u a, than kumbu’ punoq nak daukduak bisukbisu cogecoges han dan
ni iniliskinan, 1’ica asu? ka’itin cak sadu ki linigeban ita tu dapan. icaga
tatini mano’az tu bunun, maganimulmul la kanum, matukuis sa mu’dan
sihehecqang susumbang, opa macakbit ta dangi’an susumbang han
kumbu’ ’1 balang, luvuc ca mata’ mupasaq qa mata’ ’i *usaq, dozucdozuc
tudogtudoq pahan linigeman ita pahahala manaskal magenan tu dapan,
makazhav va is’ang, usadu’an han iliskinan ni cikopa ka kenaskalan tu
linigeban iti. luklac cak tu 1’ica asu! macial asu! miliskin asu zaku! matimil
la 1s’ang nga uka’in na ’usaq maqtu muqalqal.

Kaviaz talmadin ’ata ni tu pasadu miliskin cak su’u, daukdauk ca
mudan maszang daukdauk ca muniti kilim su’u, daukdauk ka usaq
mugasgas panhan linigeman dapan nak, taskun cak minsanavan madangqgac
tu tesqang ngi vali masobung nga is’ang, taskun ni vali muqav han dulun, na
mugavin sakakiv cak ki iniskunan ita tu acang, babagbaq ga mata’ 1 usaq

anana’ anana’ ’a kanum, ni cak asa muqgaiv han ludun di, ’i ’ica asu? mugaiv

cak han ludun mugaivin amin na vali han ludun, tindumdum ma diganin

maszang adasun cia ka is’ang tisdumdum. daudauk cak mavalval li ima tu,
na lakuin ’ata mognang pasadu madanggqac tu vali, ni a usaq mimisbu’
piluvuc ci mata’, mognang sakakiv va kopin ispuc ludun na tesandun

ni madanggac tesgan ni vali. au na cimaq ga sinadan sumbang, na cimag
ga taqu’an iliskinan han is’ang. muqaiv tu vali lakuaq ’ata mugnang
pasadu.

Ihan tuszekuzeku tu dan daukdauk cak ma’unting lehleh, masogbung
nga is’ang ngi kecalpu’an su, latmuzan ni dages su’ ’a iliskinan, dangi’an ni
qalinga su’ ’a tenga, usakan na ngutuc ci hancum su’. ni ’a ima udamu’an
su’u, ni ’a bandac usinapan su’u. tunlancan vanglaz daukdauk mudan.
minihan tongkul Ia hivhiv panhan dages kalihivhiv vi masogbung tu
sinumbangan, madia’ ’a lukic mavivilvil 11 lisav masatu zaku mudan sohan
palavazan ni acang.

Daukdauk cak mudan, maszang daudauk cak mun’iti’, daukdauk cak
miliskin, maszang daukdaukun zaku asu miliskin, dauksauk ka luhum

lavilavi masnga is’ang nak tu dauldaul kusbabai.

